
 
 

Hogetti, aisialdia, partaidetza eta ikuskaritza, giza-sareetan 
 
Ibai Narbarte Hogetti giza-sarearen arduradunetako bat da. Hogetti gizarte eta 
hezkuntzaren inguruko programei loturik dauden Gipuzkoako nerabeei zuzenduta 
dagoen giza-sarea da.  
Tuenti, Facebook, Twitter, myspace, fotolog… egun, gero eta jende gehiagok 
tartekatzen ditu espazio fisiko eta birtualak komunikatu, elkarbanatu eta 
harremanak egiteko. Nerabeentzat gero eta garrantzitsuagoa da on line egotea eta 
nahiz eta modek zeresan handia duten giza sare bat edo bestea hautatzeko orduan, 
bada bestelako aukerarik ere. 
  
Ibai Narbarte Hogetti giza-sarearen arduradunetako bat da. Hogetti gizarte eta 
hezkuntzaren inguruko programei loturik dauden Gipuzkoako nerabeei zuzenduta 
dagoen giza-sarea da. Egitasmo honek apustu egokia dirudi, hezitzaile talde baten 
ikuskaritza lanari esker, gazteen pribatutasuna ziurtatzen baitu. 
 

 Nola sortu da Hogetti? Zeintzuk izan dira bere hastapenak? 
  
Gazteekin egunero lanean dihardugun hezitzaile talde batek somatu ditugun 
beharrizanen ondorioa da Hogetti. Giza-sareak dira gazteen artean komunikatzeko 
baliabiderik ohikoenak dira, baina nahiz eta garrantzi handia duten, bertan egiten 
dituzten erabilerek arduratzen gaituzte. Gazteek giza-sareak erabili behar 
dituztelakoan gaude, baina era seguru eta arduratsuan. 
  

 Zer da Hogetti eta nor dago egitasmo honen atzean? 
  
Hogettik ez du inola ere beste giza-sareekin lehiatu nahi; guztiz bestelako asmoa 
du. Sare honek, giza-sareen heziketa bultzatzen duen baliabide bat izan nahi du. 
Gazteek giza sareak erabiltzen jarrai dezaten nahi dugu, baina era arduratsuan. 
Hori dela eta, hezitzaileek kudeatutako 14 eta 17 urte bitarteko gazteentzako sarea 
prestatu dugu. 
  
Gainontzeko sareekin alderatuz, Hogettiren atzean ez dago interes komertzialak 
dituen enpresarik. Hezkuntza, aisialdia eta gazteriaren garapenean lan egiten duen 
irabazi asmorik gabeko Hezi Zerb elkarteak sustatu du proiektu hau. Ekimen honek 
Gipuzkoako Foru Aldundiaren diru-laguntza jaso du. 
  

 Zeintzuk dira sare honen ezaugarri bereizgarriak Tuenti, Facebook edo 
Twitter bezalako giza-sareekin alderatuz? 
  
Desberdintasuna ez da baliabideetan oinarritzen, gainontzeko giza-sareetan dauden 
tresnak erabili baititugu. Gazteek giza-sareen erabileraren inguruan izango duten 
kontzientziazioan datza desberdintasunak. Hogettik norberak pertsonalizaturiko 
profila, taldeak sortzeko, argazkiak igotzeko, bideo estekak sartzeko, blogak 
sortzeko zein foroak egiteko aukera eskaintzen du... baina, batez ere, berezitasun 
bezala, gazteek era anonimoan edozein galdera egiteko tartea ematen du. 
 
Era berean, gazteen artean off-line harremanak bultzatzeko elkarretaratzeak ere 
antolatzen ditugu. 
  
 



 
 Nola parte har dezake gazte batek Hogettin? 

  
Hogettin parte hartu ahal izateko, gazteek hezitzaile batengana jo behar dute. 
Gaztelekuetako, Gazte informazio bulegoetako zein kaleko hezitzaileengana joz 
gero, hauei posta elekroniko bat eta helbidea eman eta erabiltzaile profila sortuko 
diete hezitzaileek.  
 

 Zeintzuk dira zuen helburuak gazte gipuzkoarrei zuzendutako giza-sare 
bat sortzerakoan? 
  
Gure asmo nagusia giza-sareen erabileraren inguruko ezagutza bultzatzea da. 
Gazteek sare batean parte hartzen dutenean horrek suposatzen duena uler dezatela 
nahi dugu. 
  
Horretaz gain, informazioa igorri nahi diegu gazteei beraien inguruan egiten diren 
egitasmo, lehiaketa eta proiektuei buruz. 
  
Gainera, off-line harremanak bultzatzeko elkarretaratzeak antolatzen ditugu, 
gazteek sormenezko lanak igotzeko tartea eskaintzen dugu, eta, arazoren bat 
badute, galderak egiteko tarte anonimoa ere badugu. 
  

 Zein eratan lagun diezaioke gazte bati Hogetti bezalako giza-sareak? 
Adibideren bat? 
  
Batez ere, ziur sentituko da gazte bat giza-sare honetan, erabiltzaile guztiak bera 
bezalakoak baitira. Gazte batentzat eskertzekoa da bere inguruko jendea ezagutu 
eta lagun berriak egitea. Gainera, kontzertuak, dantza, antzerkia, lehiaketak, diru-
laguntzak zein proiektu desberdinei buruzko informazioa jasotzen dute. 
 
Hilabete gutxi daramazue lanean, baina nola baloratzen duzue orain arte jaso 
duzuen gazteen erantzuna? 
  
Oso erantzun positiboa jaso dugu. Ez dugu kopurua baloratzen, kalitatea baizik. Ez 
gara sarean dauden erabiltzaile kopuruan zentratzen, bertan dauden gazteek duten 
parte-hartzea baloratzen dugu. Ezinbesteko ikusten dugu gazteak gustuz egotea 
eta sarean parte hartzea. 
  

 Zeintzuk dira zuen helburu eta erronkak etorkizunari begira? 
 
Etorkizunari begira, gure helburu nagusia proiektuaren hedapena da. Gazteentzat 
baliabide hau oso egokia dela uste dugu eta ahalik eta jende gehienari eman nahi 
diogu Hogettiren berri. Jasotzen dugun diru-laguntzari esker, Gipuzkoako 
eskualdean lanean dihardugu, baina gure asmoa Euskadiko beste lurraldeetara 
hedatzea da. 
  
Baina gure lehenbiziko helburua, orain arte bezala, gazteengana heltzea da. 
 

 Hezitzale guztiak, gurekin harremanetan jartzera gonbidatzen ditugu, 
erabiltzailea eta pasahitza sortzeko eta honela, guretzat horren baliagarria den 
herraminta ezagutu ahal izateko. Harremanetan jarri nahi izanez gero, 
webmaster@hogetti.net helbide elektronikora mezu bat bidal dezakezue. 
 

 Txostena: Hogettiren, giza-sarearen aurkezpena (pdf, 1,12 Mb) 
 


